
Væljohts svihtjemh jïh tjoejenassh

Maahta Tourettes 
syndrome årrodh?



Mij Tourettes syndrome? 

Tics: 
•  lea faahketji, væljohts, 

spaajhte, iktemearan, mïelehts 
svihtjemh jallh tjoejenassh ,

•  maahta jeerehtidh man daamtaj 
jïh man tjarke dah sjugniehtuvvieh 
akten biejjien, våhkoen jallh asken.

•  gåarede ånnetji hööptedh, men 
daamtajommes åenehks boelhkine

•  daamtaj aktede kråahpebie-
leste akten måbpan jåhta.

•  maahta joekehtslaakan tjerkebe 
sjïdtedh asveste, raesseste, dear-
koesvoeteste, væssjoesvoeteste, 
jis mïsse akt aavode, fer vaenie 
nahkere, såemies bådtjijste, j.n.v.

Tics maahta vuesiehtimmien gaavhtan 
årrodh tramhkoehtimmie, geesnjeme, 
nirveme, åejjiegijhnestimmie, gïete-
svihtjemh, låapoestalleme, plæjhtjome, 
gurhkiestimme, snuhkeme, gahkeme, 
hulveme jïh vielie.
Væljohts svihtjemh jallh åedtjiegeasa-
dimmieh gohtjesuvvieh motorihkeles 
tics, jïh væljohts tjoejenassh gohtjesuv-
vieh vokaale tics.

Tics maehtieh båetedh goh aktegh 
tics jallh tjåanghkan bïejesovveme 
jïjnjh ovmessie ticsijste seamma tïjjen. 
Såemies tics lea stuerebe dåårrese aarke-
biejjien mubpijste.
Tics maahta stïeresne årrodh mearan 
åerieminie.

Tourettes syndrome almetji luvnie gååv-
nese gaajhkijste etnihkeles dåehkijste, 
jïh lea 3-4 aejkieh daamtajåbpoe ålmaj 
luvnie goh nyjsenæjjaj luvnie. Dïhte 
iemie evtiedimmie Tourettes syndro-
meste jïjnje jeerehte almetjistie almetj-
asse, jïh man tjarke akte almetje daam 
syndromem åtna lea joekoen viesjies 
tsiehkiej raejeste akten itjmies tsiehkien 
raajan. 

Juktie diagnovsem Tourettes syndromem 
åadtjodh tjuara dam åadtjodh åvtelen 18 
jaepieh illie. Unnemes göökte motorih-
keles jïh akte vokaale tics leah tjoereme 
stïeresne årrodh, men eah daarpesjh 
seamma aejkien båetedh. Symptovmh 
leah tjoereme båetedh biejjieladtje jallh 
mahte biejjieladtje unnemes 12 askh jïh 
bielelen gaatoe vielie goh 2 askh.

Symptovmh Tourettes syndromese sïejh–
memes aareh skuvleaalteren aelkieh. 
Doh voestes symptovmh leah daam-
tajommes tics ååredæjjesne, vuesieh-
timmien gaavhtan daamtaj tramhkoeh-
timmie jallh geesnjeme. Motorihkeles 
tics daamtaj åvtelen vokaale tics båata. 
Sïejhme tics leah ellen tjerkemes noere-
jaepiej. Doh jeanatjommesh vaenebe 
vaajvesuvvieh sijjen ticsijste gosse 
geerve almetjinie sjidtieh. 

Gærroestimmie jallh nuhtjeme vesties 
baakojste jallh raajesijstie leah ajve 10 
– 15 % almetji luvnie dejstie mah Tour-
ettes syndromem utnieh. Dah mah 
daejnie tjabreminie eah buektehth 
baajedh årrodh dejtie vesties «luhpehts 
baakojde» jiehtedh jalhts eevre båastode 
destie maam vienhtieh.  

Lissietsagkesh
Doh jeanatjommesh Tourettes syndro-
mine lissietsagkesh utnieh. Doh sïejh-
memes leah ADHD jïh noerhkemeås-
sjaldahkh /noerhkemedahkoeh (OCD). 
Sjïere learoetsagkesh, faahketji saknoe, 
nahkeretsagkesh, asve jïh depresjovne 
aaj våajnoes naakeni luvnie. Lissietsag-

kesh maehtieh såamasidie stuerebe 
haestemh sjugniedidh goh ajve doh 
aktegh tics.

Båehtjierdimmie
Ij gåaredh Tourettes syndromem 
dåvvodh, jïh båehtjierdimmiem ulmie 
lea symptovmide giehpiedidh. Geehpes 
tics eah sïejhmemes naan båehtjierdim-
miem daarpesjh. 
Naakenh bådtjam nuhtjieh juktie ticside 
seadtoehtidh, jïh bådtjehts båehtjier–
dimmievuekieh gååvnesieh mah 
maehtieh læjnoedidh.
Dastegh lissietsagkesh leah doh vïer-
remes tsagkesh, dle byöroe dejtie 
voestegh båehtjierdidh.

Bïevnesh jïh daajroe tsiehkien bïjre leah 
hijven viehkie dejtie almetjidie mah 
jïjtjh Tourettes syndromem utnieh jallh 
naaken lïhke fuelhkesne mij ticsem åtna. 
 
Norsk Tourette Forening lea jienebh 
tjaalegh dorjeme mah maehtieh nuhte-
ligs årrodh, jïh sæjhta viehkiehtidh bïev-
nesh vedtedh tsiehkien bïjre.

Tourettes syndrome akte naa ovnohkens nevrologeles 
tsiehkie mij ticsi gaavhtan vååjnede.

